
Kajian menyeluruh aspek fiziko-kimia telah
dijalankan di Sungai Chukai dan Sungai Kemaman bagi
mengetahui kesan pembangunan dan status pencemaran di
kedua-dua sungai tersebut. Beberapa aspek kajian telah
dijalankan di Sungai Chukai dan Sungai Kemaman termasuk
saliniti, suhu dan arus, sedimentologi, kandungan karbon
dan logam. Sebanyak empat penyampelan telah dilakukan
iaitu dua kali pada musim luar hujan (bulan Julai/92 dan
Mei/93) dan dua kali pada musim hujan (September/92 dan
Februari/93). Kajian dijalankan ke atas sebanyak 25

stesen iaitu 11 stesen di Sungai Chukai dan 14 stesen di

Sungai Kemaman.

Dari segi fizikal, muara kedua-dua sungai kajian
boleh dikelaskan sebagai muara campuran kemasinan separa
dengan berdasarkan kepada pengaruh taburan saliniti dan
profil kemasinan. Peratusan selut dan 1liat di enapan
dasar di kedua-dua sungai didapati berkurangan dengan
jarak yang semakin jauh dari mulut muara. Arah aliran
peratusan selut dan liat tadi menunjukkan bahawa proses
pengangkutan butiran di kedua-dua sungai tersebut adalah
didominasikan oleh aliran air sungai.

Umumnya, kandungan logam di dalam enapan dan juga di
dalam air di kedua-dua sungai adalah dipengaruhi oleh
proses—-proses semulajadi. Walau bagaimanapun kepekatan
beberapa logam didapati agak tinggi di beberapa stesen
terutamanya di kawasan hadapan tebus guna hutan paya
bakau, kawasan perbandaran, limbongan membaiki kapal,
kawasan penempatan dan perindustrian. Di dalam enapan,
julat kepekatan Al didapati (5.21-7.94%), Fe (2.42-4.15%)
dan Ti (0.26-0.35%). Julat kepekatan logam-logam lain di
dalam ug/g berat Kkering adalah cd (0.18-0.27), Co (5.65-
7.66), Cr (28.2-48.1), Cu (14.1-32.2), Mn (147.3-355.6),
Ni (16.3-39.2), Pb (29.3-47.6) dan 2Zn (58.6-52.6).
Kandungan karbon organik di dalam enapan dan karbon
organik partikulat di dalam air di kebanyakan kawasan
kajian adalah di antara 0.1% hingga 1.6% dan 146 ug/1

hingga 605 pg/l. Sementara itu kepekatan 1logam Zn di

xvii



dalam air berada di antara 6.20-12.3 upg/l, Pb di antara
0.87-3.15 ug/1l, Cu di antara 0.12-3.15 upg/l dan cd di
antara 0.03-0.32 ug/l. Kesemua logam-logam tadi bersifat
konservatif di mana ianya menunjukkan perhubungan
korelasi yang kuat dengan saliniti.

Kebanyakan parameter kajian di kedua-dua sungai
seperti saliniti, saiz enapan (¢), kandungan karbon dan
Al, Ti, Cu, Pb dan Co di Sungai Chukai serta Al, Fe, Ti,
Cu, Ni, Pb dan Zn di Sungai Kemaman telah menunjukkan
penurunan dengan pertambahan jarak dari mulut muara.
Sementara itu suhu, arus dan beberapa logam seperti Fe,
cd, Cr, Mn, Ni dan Zn di Sungai Chukai serta Cd, Co dan
Cr di Sungai Kemaman didapati tidak menunjukkan perbezaan
terhadap jarak. Perbezaan corak perubahan yang Kketara
terhadap masa di kawasan kajian hanya ditunjukkan oleh
saliniti, arus, POC dan beberapa logam seperti Al, Fe Ti,
Cu, Ni, Pb, Cd dan Mn di Sungai Chukai serta Co, Cr dan
Zn di Sungai Kemaman.

Sebagai kesimpulannya, walaupun kawasan Kemaman
mendgalami proses pembangunan yang pesat tetapi kesan
pembangunan didapati belum lagi begitu meluas sehingga
boleh menyebabkan berlakunya pencemaran dan perubahan

yang ketara ke atas sistem muara Sungai Chukai-Kemaman.

